
ShriJabaladarshana Upanishad

ಜಾಬಾಲದರ್ಶನೋಪನಿಷತ್

ಯಮಾದ್ಯಷ್ಟಾಂಗಯೋಗೇದ್ಧಂ ಬ್ರಹ್ಮಮಾತ್ರಪ್ರಬೋಧತಃ .
ಯೋಗಿನೋಯತ್ಪದಂ ಯಾಂತಿ ತತ್ಕೈವಲ್ಯಪದಂ ಭಜೇ ..

ಓಂಆಪ್ಯಾಯಂತುಮಮಾಂಗಾನಿವಾಕ್ಪ್ರಾಣಶ್ಚಕ್ಷುಃ ಶ್ರೋತ್ರಮಥೋಬಲಮಿಂದ್ರಿಯಾಣಿ
ಚ ..

ಸರ್ವಾಣಿ ಸರ್ವಂ ಬ್ರಹ್ಮೋಪನಿಷದಂ ಮಾಹಂ ಬ್ರಹ್ಮ ನಿರಾಕುರ್ಯಾಂ ಮಾ ಮಾ
ಬ್ರಹ್ಮ
ನಿರಾಕರೋದನಿರಾಕರಣಮಸ್ತ್ವನಿರಾಕರಣಂ ಮೇಸ್ತು ತದಾತ್ಮನಿ ನಿರತೇ ಯ
ಉಪನಿಷತ್ಸು
ಧರ್ಮಾಸ್ತೇ ಮಯಿ ಸಂತು ತೇ ಮಯಿ ಸಂತು ..

ಓಂ ಶಾಂತಿಃ ಶಾಂತಿಃ ಶಾಂತಿಃ ..
ಹರಿಃ ಓಂ ..ದತ್ತಾತ್ರೇಯೋ ಮಹಾಯೋಗೀ ಭಗವಾನ್ಭೂತಭಾವನಃ .
ಚತುರ್ಭುಜೋ ಮಹಾವಿಷ್ಣುರ್ಯೋಗಸಾಮ್ರಾಜ್ಯದೀಕ್ಷಿತಃ .. 1..
ತಸ್ಯ ಶಿಷ್ಯೋ ಮುನಿವರಃ ಸಾಂಕೃತಿರ್ನಾಮ ಭಕ್ತಿಮಾನ್ .

ಪಪ್ರಚ್ಛ ಗುರುಮೇಕಾಂತೇ ಪ್ರಾಂಜಲಿರ್ವಿನಯಾನ್ವಿತಃ .. 2..
ಭಗವನ್ಬ್ರೂಹಿ ಮೇಯೋಗಂ ಸಾಷ್ಟಾಂಗಂ ಸಪ್ರಪಂಚಕಂ .

ಯೇನ ವಿಜ್ಞಾತಮಾತ್ರೇಣ ಜೀವನ್ಮುಕ್ತೋ ಭವಾಮ್ಯಹಂ .. 3..

ಸಾಂಕೃತೇ ಶ್ರುಣು ವಕ್ಷ್ಯಾಮಿಯೋಗಂ ಸಾಷ್ಟಾಂಗದರ್ಶನಂ .

ಯಮಶ್ಚ ನಿಯಮಶ್ಚೈವ ತಥೈವಾಸನಮೇವ ಚ .. 4..

ಪ್ರಾಣಾಯಾಮಸ್ತಥಾ ಬ್ರಹ್ಮನ್ಪ್ರತ್ಯಾಹಾರಸ್ತತಃ ಪರಂ .

ಧಾರಣಾ ಚ ತಥಾ ಧ್ಯಾನಂ ಸಮಾಧಿಶ್ಚಾಷ್ಟಮಂ ಮುನೇ .. 5..

ಅಹಿಂಸಾ ಸತ್ಯಮಸ್ತೇಯಂ ಬ್ರಹ್ಮಚರ್ಯಂ ದಯಾರ್ಜವಂ .

ಕ್ಷಮಾ ಧೃತಿರ್ಮಿತಾಹಾರಃ ಶೌಚಂ ಚೈವಯಮಾ ದಶ .. 6..

ವೇದೋಕ್ತೇನ ಪ್ರಕಾರೇಣ ವಿನಾ ಸತ್ಯಂ ತಪೋಧನ .

ಕಾಯೇನ ಮನಸಾ ವಾಚಾ ಹಿಂಸಾಽಹಿಂಸಾ ನ ಚಾನ್ಯಥಾ .. 7..

ಆತ್ಮಾ ಸರ್ವಗತೋಽಚ್ಛೇದ್ಯೋ ನ ಗ್ರಾಹ್ಯ ಇತಿ ಮೇ ಮತಿಃ .
ಸ ಚಾಹಿಂಸಾ ವರಾ ಪ್ರೋಕ್ತಾ ಮುನೇ ವೇದಾಂತವೇದಿಭಿಃ .. 8..

ಜಾಬಾಲದರ್ಶನೋಪನಿಷತ್

ಚಕ್ಷುರಾದೀಂದ್ರಿಯೈರ್ದೃಷ್ಟಂ ಶ್ರುತಂ ಘ್ರಾತಂ ಮುನೀಶ್ವರ .

ತಸ್ಯೈವೋಕ್ತಿರ್ಭವೇತ್ಸತ್ಯಂ ವಿಪ್ರ ತನ್ನಾನ್ಯಥಾ ಭವೇತ್ .. 9..

ಸರ್ವಂ ಸತ್ಯಂ ಪರಂ ಬ್ರಹ್ಮ ನ ಚಾನ್ಯದಿತಿಯಾ ಮತಿಃ .
ತಚ್ಚ ಸತ್ಯಂ ವರಂ ಪ್ರೋಕ್ತಂ ವೇದಾಂತಜ್ಞಾನಪಾರಗೈಃ .. 10..
ಅನ್ಯದೀಯೇ ತೃಣೇ ರತ್ನೇ ಕಾಂಚನೇ ಮೌಕ್ತಿಕೇಽಪಿ ಚ .

ಮನಸಾ ವಿನಿವೃತ್ತಿರ್ಯಾ ತದಸ್ತೇಯಂ ವಿದುರ್ಬುಧಾಃ .. 11..
ಆತ್ಮನ್ಯನಾತ್ಮಭಾವೇನ ವ್ಯವಹಾರವಿವರ್ಜಿತಂ .

ಯತ್ತದಸ್ತೇಯಮಿತ್ಯುಕ್ತಮಾತ್ಮವಿದ್ಭಿರ್ಮಹಾಮತೇ .. 12..

ಕಾಯೇನ ವಾಚಾ ಮನಸಾ ಸ್ತ್ರೀಣಾಂ ಪರಿವಿವರ್ಜನಂ .

ಋತೌ ಭಾರ್ಯಾಂ ತದಾ ಸ್ವಸ್ಯ ಬ್ರಹ್ಮಚರ್ಯಂ ತದುಚ್ಯತೇ .. 13..

ಬ್ರಹ್ಮಭಾವೇ ಮನಶ್ಚಾರಂ ಬ್ರಹ್ಮಚರ್ಯಂ ಪರಂತಪ .. 14..

ಸ್ವಾತ್ಮವತ್ಸರ್ವಭೂತೇಷು ಕಾಯೇನ ಮನಸಾ ಗಿರಾ .

ಅನುಜ್ಞಾ ಯಾ ದಯಾ ಸೈವ ಪ್ರೋಕ್ತಾ ವೇದಾಂತವೇದಿಭಿಃ .. 15..
ಪುತ್ರೇ ಮಿತ್ರೇ ಕಲತ್ರೇ ಚ ರಿಪೌ ಸ್ವಾತ್ಮನಿ ಸಂತತಂ .

ಏಕರೂಪಂ ಮುನೇ ಯತ್ತದಾರ್ಜವಂ ಪ್ರೋಚ್ಯತೇ ಮಯಾ .. 16..

ಕಾಯೇನ ಮನಸಾ ವಾಚಾ ಶತ್ರುಭಿಃ ಪರಿಪೀಡಿತೇ .

ಬುದ್ಧಿಕ್ಷೋಭನಿವೃತ್ತಿರ್ಯಾ ಕ್ಷಮಾ ಸಾ ಮುನಿಪುಂಗವ .. 17..

ವೇದಾದೇವ ವಿನಿರ್ಮೋಕ್ಷಃ ಸಂಸಾರಸ್ಯ ನ ಚಾನ್ಯಥಾ .

ಇತಿ ವಿಜ್ಞಾನನಿಷ್ಪತ್ತಿರ್ಧೃತಿಃ ಪ್ರೋಕ್ತಾ ಹಿ ವೈದಿಕೈಃ .
ಅಹಮಾತ್ಮಾ ನ ಚಾನ್ಯೋಽಸ್ಮೀತ್ಯೇವಮಪ್ರಚ್ಯುತಾ ಮತಿಃ .. 18..
ಅಲ್ಪಮೃಷ್ಟಾಶನಾಭ್ಯಾಂ ಚ ಚತುರ್ಥಾಂಶಾವಶೇಷಕಂ .

ತಸ್ಮಾದ್ಯೋಗಾನುಗುಣ್ಯೇನ ಭೋಜನಂ ಮಿತಭೋಜನಂ .. 19..

ಸ್ವದೇಹಮಲನಿರ್ಮೋಕ್ಷೋ ಮೃಜ್ಜಲಾಭ್ಯಾಂ ಮಹಾಮುನೇ .

ಯತ್ತಚ್ಛೌಚಂ ಭವೇದ್ಬಾಹ್ಯಂ ಮಾನಸಂ ಮನನಂ ವಿದುಃ .
ಅಹಂ ಶುದ್ಧ ಇತಿ ಜ್ಞಾನಂ ಶೌಚಮಾಹುರ್ಮನೀಷಿಣಃ .. 20..
ಅತ್ಯಂತಮಲಿನೋ ದೇಹೋ ದೇಹೀ ಚಾತ್ಯಂತನಿರ್ಮಲಃ .
ಉಭಯೋರಂತರಂ ಜ್ಞಾತ್ವಾ ಕಸ್ಯ ಶೌಚಂ ವಿಧೀಯತೇ .. 21..

ಜ್ಞಾನಶೌಚಂ ಪರಿತ್ಯಜ್ಯ ಬಾಹ್ಯೇಯೋ ರಮತೇ ನರಃ .
ಸ ಮೂಢಃ ಕಾಂಚನಂ ತ್ಯಕ್ತ್ವಾ ಲೋಷ್ಟಂ ಗೃಹ್ಣಾತಿ ಸುವ್ರತ .. 22..

ಜ್ಞಾನಾಮೃತೇನ ತೃಪ್ತಸ್ಯ ಕೃತಕೃತ್ಯಸ್ಯಯೋಗಿನಃ .
ನ ಚಾಸ್ತಿ ಕಿಂಚಿತ್ಕರ್ತವ್ಯಮಸ್ತಿ ಚೇನ್ನ ಸ ತತ್ತ್ವವಿತ್ .. 23..

ಲೋಕತ್ರಯೇಽಪಿ ಕರ್ತವ್ಯಂ ಕಿಂಚಿನ್ನಾಸ್ತ್ಯಾತ್ಮವೇದಿನಾಂ .. 24..

ತಸ್ಮಾತ್ಸರ್ವಪ್ರಯತ್ನೇನ ಮುನೇಽಹಿಂಸಾದಿಸಾಧನೈಃ .
ಆತ್ಮಾನಮಕ್ಷರಂ ಬ್ರಹ್ಮ ವಿದ್ಧಿ ಜ್ಞಾನಾತ್ತು ವೇದನಾತ್ .. 25..

ಇತಿ ಪ್ರಥಮಃ ಖಂಡಃ .. 1..
ತಪಃ ಸಂತೋಷಮಾಸ್ತಿಕ್ಯಂ ದಾನಮೀಶ್ವರಪೂಜನಂ .

ಸಿದ್ಧಾಂತಶ್ರವಣಂ ಚೈವ ಹ್ರೀರ್ಮತಿಶ್ಚ ಜಪೋ ವ್ರತಂ .. 1..

ಏತೇ ಚ ನಿಯಮಾಃ ಪ್ರೋಕ್ತಾಸ್ತಾನ್ವಕ್ಷ್ಯಾಮಿ ಕ್ರಮಾಚ್ಛೃಣು .. 2..

ವೇದೋಕ್ತೇನ ಪ್ರಕಾರೇಣ ಕೃಚ್ಛ್ರಚಾಂದ್ರಯಣಾದಿಭಿಃ .
ಶರೀರಶೋಷಣಂಯತ್ತತ್ತಪ ಇತ್ಯುಚ್ಯತೇ ಬುಧೈಃ .. 3..
ಕೋ ವಾಮೋಕ್ಷಃ ಕಥಂ ತೇನ ಸಂಸಾರಂ ಪ್ರತಿಪನ್ನವಾನ್ .

ಇತ್ಯಾಲೋಕನಮರ್ಥಜ್ಞಾಸ್ತಪಃ ಶಂಸಂತಿ ಪಂಡಿತಾಃ .. 4..
ಯದೃಚ್ಛಾಲಾಭತೋ ನಿತ್ಯಂ ಪ್ರೀತಿರ್ಯಾ ಜಾಯತೇ ನೃಣಾಂ .

ತತ್ಸಂತೋಷಂ ವಿದುಃ ಪ್ರಾಜ್ಞಾಃ ಪರಿಜ್ಞಾನೈಕತತ್ಪರಾಃ .. 5..
ಬ್ರಹ್ಮಾದಿಲೋಕಪರ್ಯಂತಾದ್ವಿರಕ್ತ್ಯಾ ಯಲ್ಲಭೇತ್ಪ್ರಿಯಂ .

ಸರ್ವತ್ರ ವಿಗತಸ್ನೇಹಃ ಸಂತೋಷಂ ಪರಮಂ ವಿದುಃ .
ಶ್ರೌತೇ ಸ್ಮಾರ್ತೇ ಚ ವಿಶ್ವಾಸೋ ಯತ್ತದಾಸ್ತಿಕ್ಯಮುಚ್ಯತೇ .. 6..

ನ್ಯಾಯಾರ್ಜಿತಧನಂ ಶ್ರಾಂತೇ ಶ್ರದ್ಧಯಾ ವೈದಿಕೇ ಜನೇ .

ಅನ್ಯದ್ವಾ ಯತ್ಪ್ರದೀಯಂತೇ ತದ್ದಾನಂ ಪ್ರೋಚ್ಯತೇ ಮಯಾ .. 7..

ರಾಗಾದ್ಯಪೇತಂ ಹೃದಯಂ ವಾಗದುಷ್ಟಾನೃತಾದಿನಾ .

ಹಿಂಸಾದಿರಹಿತಂ ಕರ್ಮಯತ್ತದೀಶ್ವರಪೂಜನಂ .. 8..

ಸತ್ಯಂ ಜ್ಞಾನಮನಂತಂ ಚ ಪರಾನಂದಂ ಪರಂ ಧ್ರುವಂ .

ಪ್ರತ್ಯಗಿತ್ಯವಗಂತವ್ಯಂ ವೇದಾಂತಶ್ರವಣಂ ಬುಧಾಃ .. 9..
ವೇದಲೌಕಿಕಮಾರ್ಗೇಷು ಕುತ್ಸಿತಂ ಕರ್ಮಯದ್ಭವೇತ್ .

ತಸ್ಮಿನ್ಭವತಿಯಾ ಲಜ್ಜಾ ಹ್ರೀಃ ಸೈವೇತಿ ಪ್ರಕೀರ್ತಿತಾ .

ವೈದಿಕೇಷು ಚ ಸರ್ವೇಷು ಶ್ರದ್ಧಾ ಯಾ ಸಾ ಮತಿರ್ಭವೇತ್ .. 10..

ಗುರುಣಾ ಚೋಪದಿಷ್ಟೋಽಪಿ ತತ್ರ ಸಂಬಂಧವರ್ಜಿತಃ .
ವೇದೋಕ್ತೇನೈವ ಮಾರ್ಗೇಣ ಮಂತ್ರಾಭ್ಯಾಸೋ ಜಪಃ ಸ್ಮೃತಃ .. 11..
ಕಲ್ಪಸೂತ್ರೇ ತಥಾ ವೇದೇ ಧರ್ಮಶಾಸ್ತ್ರೇ ಪುರಾಣಕೇ .

ಇತಿಹಾಸೇ ಚ ವೃತ್ತಿರ್ಯಾ ಸ ಜಪಃ ಪ್ರೋಚ್ಯತೇ ಮಯಾ .. 12..

ಜಪಸ್ತು ದ್ವಿವಿಧಃ ಪ್ರೋಕ್ತೋ ವಾಚಿಕೋ ಮಾನಸಸ್ತಥಾ .. 13..

ವಾಚಿಕೋಪಾಂಶುರುಚ್ಚೈಶ್ಚ ದ್ವಿವಿಧಃ ಪರಿಕೀರ್ತಿತಃ .
ಮಾನಸೋಮನನಧ್ಯಾನಭೇದಾದ್ದ್ವೈವಿಧ್ಯಮಾಶ್ರಿತಃ .. 14..

ಉಚ್ಚೈರ್ಜಪಾದುಪಾಂಶುಶ್ಚ ಸಹಸ್ರಗುಣಮುಚ್ಯತೇ .

ಮಾನಸಶ್ಚ ತಥೋಪಾಂಶೋಃ ಸಹಸ್ರಗುಣಮುಚ್ಯತೇ .. 15..

ಉಚ್ಚೈರ್ಜಪಶ್ಚ ಸರ್ವೇಷಾಂ ಯಥೋಕ್ತಫಲದೋ ಭವೇತ್ .

ನೀಚೈಃಶ್ರೋತ್ರೇಣ ಚೇನ್ಮಂತ್ರಃ ಶ್ರುತಶ್ಚೇನ್ನಿಷ್ಫಲಂ ಭವೇತ್ .. 16..ಇತಿ..
ಇತಿ ದ್ವಿತೀಯಃ ಖಂಡಃ .. 2..
ಸ್ವಸ್ತಿಕಂ ಗೋಮುಖಂ ಪದ್ಮಂ ವೀರಸಿಂಹಾಸನೇ ತಥಾ .

ಭದ್ರಂ ಮುಕ್ತಾಸನಂ ಚೈವ ಮಯೂರಾಸನಮೇವ ಚ .. 1..

ಸುಖಾಸನಸಮಾಖ್ಯಂ ಚ ನವಮಂ ಮುನಿಪುಂಗವ .

ಜಾನೂರ್ವೋರಂತರೇ ಕೃತ್ವಾ ಸಮ್ಯಕ್ ಪಾದತಲೇ ಉಭೇ .. 2..

ಸಮಗ್ರೀವಶಿರಃಕಾಯಃ ಸ್ವಸ್ತಿಕಂ ನಿತ್ಯಮಭ್ಯಸೇತ್ .

ಸವ್ಯೇ ದಕ್ಷಿಣಗುಲ್ಫಂ ತು ಪೃಷ್ಠಪಾರ್ಶ್ವೇ ನಿಯೋಜಯೇತ್ .. 3..

ದಕ್ಷಿಣೇಽಪಿ ತಥಾ ಸವ್ಯಂ ಗೋಮುಖಂ ತತ್ಪ್ರಚಕ್ಷತೇ .

ಅಂಗುಷ್ಠಾವಧಿ ಗೃಹ್ಣೀಯಾದ್ಧಸ್ತಾಭ್ಯಾಂ ವ್ಯುತ್ಕ್ರಮೇಣ ತು .. 4..

ಊರ್ವೋರುಪರಿ ವಿಪ್ರೇಂದ್ರ ಕೃತ್ವಾ ಪಾದತಲದ್ವಯಂ .

ಗುಲ್ಫಾಂತರಂ ಚ ಸಂಕ್ಷಿಪ್ಯ ಮುಕ್ತಾಸನಮಿದಂ ಮುನೇ .. 9..

ಕೂರ್ಪರಾಗ್ರೇ ಮುನಿಶ್ರೇಷ್ಠ ನಿಕ್ಷಿಪೇನ್ನಾಭಿಪಾರ್ಶ್ವಯೋಃ .
ಭೂಮ್ಯಾಂ ಪಾಣಿತಲದ್ವಂದ್ವಂ ನಿಕ್ಷಿಪ್ಯೈಕಾಗ್ರಮಾನಸಃ .. 10..

ಉದಾನಸಂಜ್ಞೋ ವಿಜ್ಞೇಯಃ ಪಾದಯೋರ್ಹಸ್ತಯೋರಪಿ .

ಶಂಖಿನ್ಯಾಶ್ಚಂದ್ರಮಾಸ್ತದ್ವತ್ಪಯಸ್ವಿನ್ಯಾಃ ಪ್ರಜಾಪತಿಃ .. 38..

ಇಡಾಯಾಂ ಪಿಂಗಲಾಯಾಂ ತು ಪ್ರಾಣಸಂಕ್ರಮಣಂ ಮುನೇ .. 41..

ದಕ್ಷಿಣಾಯನಮಿತ್ಯುಕ್ತಂ ಪಿಂಗಲಾಯಾಮಿತಿ ಶ್ರುತಿಃ .

ಅಮಾವಾಸ್ಯಾ ತದಾ ಪ್ರೋಕ್ತಾ ದೇಹೇ ದೇಹಭೃತಾಂ ವರ .

ಮೂಲಾಧಾರಂ ಯದಾ ಪ್ರಾಣಃ ಪ್ರವಿಷ್ಟಃ ಪಂಡಿತೋತ್ತಮ .. 43..

ತದಾದ್ಯಂ ವಿಷುವಂ ಪ್ರೋಕ್ತಂ ತಪಸೈಸ್ತಾಪತೋತ್ತಮ .

ಪ್ರಾಣಸಂಜ್ಞೋ ಮುನಿಶ್ರೇಷ್ಠ ಮೂರ್ಧಾನಂ ಪ್ರಾವಿಶದ್ಯದಾ .. 44..

ತದಂತ್ಯಂ ವಿಷುವಂ ಪ್ರೋಕ್ತಂ ತಾಪಸೈಸ್ತತ್ತ್ವಚಿಂತಕೈಃ .
ನಿಃಶ್ವಾಸೋಚ್ಛ್ವಾಸನಂ ಸರ್ವಂ ಮಾಸಾನಾಂ ಸಂಕ್ರಮೋ ಭವೇತ್ .. 45..

ಇಡಾಯಾಃ ಕುಂಡಲೀಸ್ಥಾನಂ ಯದಾ ಪ್ರಾಣಃ ಸಮಾಗತಃ .
ಸೋಮಗ್ರಹಣಮಿತ್ಯುಕ್ತಂ ತದಾ ತತ್ತ್ವವಿದಾಂ ವರ .. 46..

ಯದಾ ಪಿಂಗಲಯಾ ಪ್ರಾಣಃ ಕುಂಡಲೀಸ್ಥಾನಮಾಗತಃ .

ತದಾತದಾ ಭವೇತ್ಸೂರ್ಯಗ್ರಹಣ ಮುನಿಪುಂಗವ .. 47..

ಶ್ರೀಪರ್ವತಂ ಶಿರಃಸ್ಥಾನೇ ಕೇದಾರಂ ತು ಲಲಾಟಕೇ .

ವಾರಾಣಸೀ ಮಹಾಪ್ರಾಜ್ಞ ಭ್ರುವೋರ್ಘ್ರಾಣಸ್ಯ ಮಧ್ಯಮೇ .. 48..

ಕುರುಕ್ಷೇತ್ರಂ ಕುಚಸ್ಥಾನೇ ಪ್ರಯಾಗಂ ಹೃತ್ಸರೋರುಹೇ .

ಚಿದಂಬರಂ ತು ಹೃನ್ಮಧ್ಯೇ ಆಧಾರೇ ಕಮಲಾಲಯಂ .. 49..

ಆತ್ಮತೀರ್ಥಂ ಸಮುತ್ಸೃಜ್ಯ ಬಹಿಸ್ತೀರ್ಥಾನಿಯೋ ವ್ರಜೇತ್ .

ಕರಸ್ಥಂ ಸ ಮಹಾರತ್ನಂ ತ್ಯಕ್ತ್ವಾ ಕಾಚಂ ವಿಮಾರ್ಗತೇ .. 50..

ಭಾವತೀರ್ಥಂ ಪರಂ ತೀರ್ಥಂ ಪ್ರಮಾಣಂ ಸರ್ವಕರ್ಮಸು .

ಅನ್ಯಥಾಲಿಂಗ್ಯತೇ ಕಾಂತಾ ಅನ್ಯಥಾಲಿಂಗ್ಯತೇ ಸುತಾ .. 51..

ತೀರ್ಥಾನಿ ತೋಯಪೂರ್ಣಾನಿ ದೇವಾನ್ಕಾಷ್ಠಾದಿನಿರ್ಮಿತಾನ್ .

ಯೋಗಿನೋ ನ ಪ್ರಪೂಜ್ಯಂತೇ ಸ್ವಾತ್ಮಪ್ರತ್ಯಯಕಾರಣಾತ್ .. 52..

ಬಹಿಸ್ತೀರ್ಥಾತ್ಪರಂ ತೀರ್ಥಮಂತಸ್ತೀರ್ಥಂ ಮಹಾಮುನೇ .

ಆತ್ಮತೀರ್ಥಂ ಮಹಾತೀರ್ಥಮನ್ಯತ್ತೀರ್ಥಂ ನಿರರ್ಥಕಂ .. 53..

ಚಿತ್ತಮಂತರ್ಗತಂ ದುಷ್ಟಂ ತೀರ್ಥಸ್ನಾನೈರ್ನ ಶುದ್ಧ್ಯತಿ .

ಶತಶೋಽಪಿ ಜಲೈರ್ಧೌತಂ ಸುರಾಭಾಂಡಮಿವಶುಚಿ .. 54..

ವಿಷುವಾಯನಕಾಲೇಷು ಗ್ರಹಣೇ ಚಾಂತರೇ ಸದಾ .

ವಾರಾಣಸ್ಯಾದಿಕೇ ಸ್ಥಾನೇ ಸ್ನಾತ್ವಾ ಶುದ್ಧೋ ಭವೇನ್ನರಃ .. 55..
ಜ್ಞಾನಯೋಗಪರಾಣಾಂ ತು ಪಾದಪ್ರಕ್ಷಾಲಿತಂ ಜಲಂ .

ಭಾವಶುದ್ಧ್ಯರ್ಥಮಜ್ಞಾನಾಂ ತತ್ತೀರ್ಥಂ ಮುನಿಪುಂಗವ .. 56..

ತೀರ್ಥೇ ಜ್ಞಾನೇ ಜಪೇ ಯಜ್ಞೇ ಕಾಷ್ಠೇ ಪಾಷಾಣಕೇ ಸದಾ .

ಶಿವಂ ಪಶ್ಯತಿ ಮೂಢಾತ್ಮಾ ಶಿವೇ ದೇಹೇ ಪ್ರತಿಷ್ಠಿತೇ .. 57..

ಅಂತಸ್ಥಂ ಮಾಂ ಪರಿತ್ಯಜ್ಯ ಬಹಿಷ್ಠಂ ಯಸ್ತು ಸೇವತೇ .

ಹಸ್ತಸ್ಥಂ ಪಿಂಡಮುತ್ಸೃಜ್ಯ ಲಿಹೇತ್ಕೂರ್ಪರಮಾತ್ಮನಃ .. 58..
ಶಿವಮಾತ್ಮನಿ ಪಶ್ಯಂತಿ ಪ್ರತಿಮಾಸು ನಯೋಗಿನಃ .
ಅಜ್ಞಾನಂ ಭಾವನಾರ್ಥಾಯ ಪ್ರತಿಮಾಃ ಪರಿಕಲ್ಪಿತಾಃ .. 59..
ಅಪೂರ್ವಮಪರಂ ಬ್ರಹ್ಮ ಸ್ವಾತ್ಮಾನಂ ಸತ್ಯಮದ್ವಯಂ .

ಪ್ರಜ್ಞಾನಘನಮಾನಂದಂಯಃ ಪಶ್ಯತಿ ಸ ಪಶ್ಯತಿ .. 60..

ನಾಡೀಪುಂಜಂ ಸದಾ ಸಾರಂ ನರಭಾವಂ ಮಹಾಮುನೇ .

ಸಮುತ್ಸೃಜ್ಯಾತ್ಮನಾತ್ಮಾನಮಹಮಿತ್ಯೇವ ಧಾರಯ .. 61..

ಅಶರೀರಂ ಶರೀರೇಷು ಮಹಾಂತಂ ವಿಭುಮೀಶ್ವರಂ .

ಆನಂದಮಕ್ಷರಂ ಸಾಕ್ಷಾನ್ಮತ್ವಾ ಧೀರೋ ನ ಶೋಚತಿ .. 62..

ವಿಭೇದಜನಕೇ ಜ್ಞಾನೇ ನಷ್ಟೇ ಜ್ಞಾನಬಲಾನ್ಮುನೇ .

ಆತ್ಮನೋ ಬ್ರಹ್ಮಣೋ ಭೇದಮಸಂತಂ ಕಿಂ ಕರಿಷ್ಯತಿ .. 63..ಇತಿ..
ಇತಿ ಚತುರ್ಥಃ ಖಂಡಃ .. 4..
ಸಮ್ಯಕ್ಕಥಯಮೇ ಬ್ರಹ್ಮನಾಡೀಶುದ್ಧಿಂ ಸಮಾಸತಃ .
ಯಥಾ ಶುದ್ಧ್ಯಾ ಸದಾ ಧ್ಯಾಯಂಜೀವನ್ಮುಕ್ತೋ ಭವಾಮ್ಯಹಂ .. 1..

ಸಾಂಕೃತೇ ಶ್ರುಣು ವಕ್ಷ್ಯಾಮಿ ನಾಡೀಶುದ್ಧಿಂ ಸಮಾಸತಃ .
ವಿಧ್ಯುಕ್ತಕರ್ಮಸಂಯುಕ್ತಃ ಕಾಮಸಂಕಲ್ಪವರ್ಜಿತಃ .. 2..
ಯಮಾದ್ಯಷ್ಟಾಂಗಸಂಯುಕ್ತಃ ಶಾಂತಃ ಸತ್ಯಪರಾಯಣಃ .
ಸ್ವಾತ್ಮನ್ಯವಸ್ಥಿತಃ ಸಮ್ಯಗ್ಜ್ಞಾನಿಭಿಶ್ಚ ಸುಶಿಕ್ಷಿತಃ .. 3..
ಪರ್ವತಾಗ್ರೇ ನದೀತೀರೇ ಬಿಲ್ವಮೂಲೇ ವನೇಽಥವಾ .

ಮನೋರಮೇ ಶುಚೌ ದೇಶೇ ಮಠಂ ಕೃತ್ವಾ ಸಮಾಹಿತಃ .. 4..
ಆರಭ್ಯ ಚಾಸನಂ ಪಶ್ಚಾತ್ಪ್ರಾಙ್ಮುಖೋದಙ್ಮುಖೋಽಪಿ ವಾ .

ಸಮಗ್ರೀವಶಿರಃಕಾಯಃ ಸಂವೃತಾಸ್ಯಃ ಸುನಿಶ್ಚಲಃ .. 5..
ನಾಸಾಗ್ರೇ ಶಶಭೃದ್ಬಿಂಬೇ ಬಿಂದುಮಧ್ಯೇ ತುರೀಯಕಂ .

ಸ್ರವಂತಮಮೃತಂ ಪಶ್ಯೇನ್ನೇತ್ರಾಭ್ಯಾಂ ಸುಸಮಾಹಿತಃ .. 6..
ಇಡಯಾ ಪ್ರಾಣಮಾಕೃಷ್ಯ ಪೂರಯಿತ್ವೋದರೇ ಸ್ಥಿತಂ .

ತತೋಽಗ್ನಿಂ ದೇಹಮಧ್ಯಸ್ಥಂ ಧ್ಯಾಯಂಜ್ವಾಲಾವಲೀಯುತಂ .. 7..

ಬಿಂದುನಾದಸಮಾಯುಕ್ತಮಗ್ನಿಬೀಜಂ ವಿಚಿಂತಯೇತ್ .

ಪಶ್ಚಾದ್ವಿರೇಚಯೇತ್ಸಮ್ಯಕ್ಪ್ರಾಣಂ ಪಿಂಗಲಯಾ ಬುಧಃ .. 8..
ಪುನಃ ಪಿಂಗಲಯಾಪೂರ್ಯ ವಹ್ನಿಬೀಜಮನುಸ್ಮರೇತ್ .

ಪುನರ್ವಿರಚಯೇದ್ಧೀಮಾನಿಡಯೈವ ಶನೈಃ ಶನೈಃ .. 9..
ತ್ರಿಚತುರ್ವಾಸರಂ ವಾಥ ತ್ರಿಚತುರ್ವಾರಮೇವ ಚ .

ಷಟ್ಕೃತ್ವಾ ವಿಚರೇನ್ನಿತ್ಯಂ ರಹಸ್ಯೇವಂ ತ್ರಿಸಂಧಿಷು .. 10..

ನಾಡೀಶುದ್ಧಿಮವಾಪ್ನೋತಿ ಪೃಥಕ್ ಚಿಹ್ನೋಪಲಕ್ಷಿತಃ .
ಶರೀರಲಘುತಾ ದೀಪ್ತಿರ್ವಹ್ನೇರ್ಜಾಠರವರ್ತಿನಃ .. 11..
ನಾದಾಭಿವ್ಯಕ್ತಿರಿತ್ಯೇತಚ್ಚಿಹ್ನಂ ತತ್ಸಿದ್ಧಿಸೂಚಕಂ .

ಯಾವದೇತಾನಿ ಸಂಪಶ್ಯೇತ್ತಾವದೇವಂ ಸಮಾಚರೇತ್ .. 12..

ಅಥವೈತತ್ಪರಿತ್ಯಜ್ಯ ಸ್ವಾತ್ಮಶುದ್ಧಿಂ ಸಮಾಚರೇತ್ .

ಆತ್ಮಾ ಶುದ್ಧಃ ಸದಾ ನಿತ್ಯಃ ಸುಖರೂಪಃ ಸ್ವಯಂಪ್ರಭಃ .. 13..
ಅಜ್ಞಾನಾನ್ಮಲಿನೋ ಭಾತಿ ಜ್ಞಾನಚ್ಛುದ್ಧೋ ಭವತ್ಯಯಂ .

ಅಜ್ಞಾನಮಲಪಂಕಂಯಃ ಕ್ಷಾಲಯೇಜ್ಜ್ಞಾನತೋ ಯತಃ .

ಸ ಏವ ಸರ್ವದಾ ಶುದ್ಧೋ ನಾನ್ಯಃ ಕರ್ಮರತೋ ಹಿ ಸಃ .. 14..ಇತಿ..
ಇತಿ ಪಂಚಮಃ ಖಂಡಃ .. 5..
ಪ್ರಾಣಾಯಾಮಕ್ರಮಂ ವಕ್ಷ್ಯೇ ಸಾಂಕೃತೇ ಶ್ರುಣು ಸಾದರಂ .

ಪ್ರಾಣಾಯಾಮ ಇತಿ ಪ್ರೋಕ್ತೋ ರೇಚಪೂರಕಕುಂಭಕೈಃ .. 1..
ವರ್ಣತ್ರಯಾತ್ಮಕಾಃ ಪ್ರೋಕ್ತಾ ರೇಚಪೂರಕಕುಂಭಕಾಃ .
ಸ ಏಷ ಪ್ರಣವಃ ಪ್ರೋಕ್ತಃ ಪ್ರಾಣಾಯಾಮಸ್ತು ತನ್ಮಯಃ .. 2..
ಇಡಯಾ ವಾಯುಮಾಕೃಷ್ಯ ಪೂರಯಿತ್ವೋದರೇ ಸ್ಥಿತಂ .

ಶನೈಃ ಷೋಡಶಭಿರ್ಮಾತ್ರೈರಕಾರಂ ತತ್ರ ಸಂಸ್ಮರೇತ್ .. 3..

ಪೂರಿತಂ ಧಾರಯೇತ್ಪಶ್ಚಾಚ್ಚತುಃಷಷ್ಟ್ಯಾ ತು ಮಾತ್ರಯಾ .

ಉಕಾರಮೂರ್ತಿಮಂತ್ರಾಪಿ ಸಂಸ್ಮರನ್ಪ್ರಣವಂ ಜಪೇತ್ .. 4..

ಯಾವದ್ವಾ ಶಕ್ಯತೇ ತಾವದ್ಧಾರಯೇಜ್ಜಪತತ್ಪರಃ .
ಪೂರಿತಂ ರೇಚಯೇತ್ಪಶ್ಚಾನ್ಮಕಾರೇಣಾನಿಲಂ ಬುಧಃ .. 5..
ಶನೈಃ ಪಿಂಗಲಯಾ ತತ್ರ ದ್ವಾತ್ರಿಂಶನ್ಮಾತ್ರಯಾ ಪುನಃ .
ಪ್ರಾಣಾಯಾಮೋ ಭವೇದೇವಂ ತತಶ್ಚೈವಂ ಸಮಭ್ಯಸೇತ್ .. 6..

ಪುನಃ ಪಿಂಗಲಯಾಪೂರ್ಯಮಾತ್ರೈಃ ಷೋಡಶಭಿಸ್ತಥಾ .

ಅಕಾರಮೂರ್ತಿಮತ್ರಾಪಿ ಸ್ಮರೇದೇಕಾಗ್ರಮಾನಸಃ .. 7..
ಧಾರಯೇತ್ಪೂರಿತಂ ವಿದ್ವಾನ್ಪ್ರಣವಂ ಸಂಜಪನ್ವಶೀ .

ಉಕಾರಮೂರ್ತಿಂ ಸ ಧ್ಯಾಯಂಶ್ಚತುಃಷಷ್ಟ್ಯಾ ತು ಮಾತ್ರಯಾ .. 8..

ಮಕಾರಂ ತು ಸ್ಮರನ್ಪಶ್ಚಾದ್ರೇಚಯೇದಿಡಯಾನಿಲಂ .

ಏವಮೇವ ಪುನಃ ಕುರ್ಯಾದಿಡಯಾಪೂರ್ಯ ಬುದ್ಧಿಮಾನ್ .. 9..

ಏವಂ ಸಮಭ್ಯಸೇನ್ನಿತ್ಯಂ ಪ್ರಾಣಾಯಾಮಂ ಮುನೀಶ್ವರ .

ಏವಮಭ್ಯಾಸತೋ ನಿತ್ಯಂ ಷಣ್ಮಾಸಾದ್ಯತ್ನವಾನ್ಭವೇತ್ .. 10..

ವತ್ಸರಾದ್ಬ್ರಹ್ಮವಿದ್ವಾನ್ಸ್ಯಾತ್ತಸ್ಮಾನ್ನಿತ್ಯಂ ಸಮಭ್ಯಸೇತ್ .

ಯೋಗಾಭ್ಯಾಸರತೋ ನಿತ್ಯಂ ಸ್ವಧರ್ಮನಿರತಶ್ಚ ಯಃ .. 11..
ಪ್ರಾಣಸಂಯಮನೇನೈವ ಜ್ಞಾನಾನ್ಮುಕ್ತೋ ಭವಿಷ್ಯತಿ .

ಬಾಹ್ಯಾದಾಪೂರಣಂ ವಾಯೋಃರುದರೇ ಪೂರಕೋ ಹಿ ಸಃ .. 12..
ಸಂಪೂರ್ಣಕುಂಭವದ್ವಾಯೋರ್ಧಾರಣಂ ಕುಂಭಕೋ ಭವೇತ್ .

ಬಹಿರ್ವಿರಚನಂ ವಾಯೋರುದರಾದ್ರಚೇಕಃ ಸ್ಮೃತಃ .. 13..
ಪ್ರಸ್ವೇದಜನಕೋ ಯಸ್ತು ಪ್ರಾಣಾಯಾಮೇಷು ಸೋಽಧಮಃ .
ಕಂಪನಂ ಮಧ್ಯಮಂ ವಿದ್ಯಾದುತ್ಥಾನಂ ಚೋತ್ತಮಂ ವಿದುಃ .. 14..
ಪೂರ್ವಂಪೂರ್ವಂ ಪ್ರಕುರ್ವೀತ ಯಾವದುತ್ಥಾನಸಂಭವಃ .

ಸಂಭವತ್ಯುತ್ತಮೇ ಪ್ರಾಜ್ಞಃ ಪ್ರಾಣಾಯಾಮೇ ಸುಖೀ ಭವೇತ್ .. 15..

